
80-жылдан ашык тарыхында азыркы Ж.Баласагын атындагы Кыргыз улуттук
университети (КУУ) өлкөбүздүн социалдык-экономикалык жана руханий-маданий өсүп-
өнүгүшүнө, билим берүү системасынына чоң салым кошо алды.

Университет өзүнүн түзүлгөн күнүнөн тарта кыргыз элин агартуу ишин колго
алып, өсүп келе жаткан муундардын сабатсыздыгын массалык түрдө жоюу маселесин
ишке ашыруу үчүн калкка мугалим адистерди даярдоо максатында ачылганы анык.

Тарыхка кайрылсак, 1924-жылдын 14-октябрында Кыргыз автономиялуу областы
түзүлгөндөн кийин Ташкент жана Алма-Ата агартуу институттары ачылган соң
автономиялуу областтын администрациясы 1925-�`�u�e�^�u�g 25-�h�d�l�y�[�j�u�g�^�Z  �D�u�j�]�u�a
�Z�]�Z�j�l�m�m�� �b�g�k�l�b�l�m�l�m�g ачуу жөнүндөгү чечимин кабыл алат.  Бул токтом ошол мезгилдеги
педагогикалык адистерди даярдоо маселесин чечүү мүмкүнчүлүгүн берген. Автономиялуу
областтан тышкаркы жерлерде билим алуу орто жана жогорку квалификациялуу мугалим
адистерди жетиштүү деңгээлде камсыз кыла алган, бирок ал жалпы өлкө үчүн педагог
адистерди даярдоо маселесин чече алган эмес. Андыктан, автономиялык областтын
аймагында титулдук улуттагы жарандардын арасынан мугалим адистерди массалык түрдө
даярдоо үчүн педагогикалык окуу жай түзүү зарылдыгы келип чыккан. Окуу жайда иштөө
үчүн биринчи контингент Ташкент жана Алма-Ата шаарларынан окуп келген кыргыз
улан-кыздарынан түзүлгөн.

1928-жылы автономиялуу республиканын чечими менен Кыргыз агартуу институту
республикалык маанидеги �D�u�j�]�u�a�� �[�h�j�[�h�j�^�m�d�� �i�_�^�Z�]�h�]�b�d�Z�e�u�d�� �l�_�o�g�b�d�m�f�m болуп
өзгөртүлгөн.Кыргыз педагогикалык техникуму кыргыз улуттук интеллигенциясын
калыптандырууда, республикада маданий революцияны ишке ашырууда баа жеткис роль
ойногон. Педтехникум толук эмес орто мектептер үчүн мугалимдерди даярдаган. Бара-
бара анын төртүнчү курстарында студенттер тил, математика, тарых боюнча да адистеше
башташкан.

1932-жылдын 13-январында РСФСР Эл комиссарлар советинин токтомуна ылайык
автономиялуу республиканын өкмөтү Фрунзе шаарында борбордук педагогикалык
техникумдун базасында биология, физика-математика, адабият жана коомдук илимдер
сыяктуу төрт факультети бар �i�_�^�Z�]�h�]�b�d�Z�e�u�d�� �b�g�k�l�b�l�m�l�l�m ачуу тууралуу чечим кабыл
алган. Институт өзүнүн биринчи окуу жылын 1932-жылдын 3-октябрынан баштаган. Ал
эми Кыргызстандын алгачкы жогорку окуу жайы болгон педагогикалык институттун
салтанаттуу түрдө расмий ачылышы 1932-жылдын 5-ноябрында болгон.

Бүгүнкү күндө улуттук университеттин курамында институт, борборлордон,
факультеттерден тышкары, классикалык 9 факультет (кыргыз филологиясы, орус жана
славян филологиясы, чет тилдер, математика, информатика жана кибернетика, физика
жана электроника, химия жана химиялык технологиялар, тарых жана чөлкөм таануу,
география жана экология) бар. Аталган факультеттерде негизинен республиканын бардык
мектептери үчүн педагогикалык адистер даярдалып келген. Акыркы убактарда бул
факультеттердеги даярдалган адистиктер түздөн-түз мугалимдикке эмес, академиялык
кызматкерге ылайык атала баштаган. Мындан бул адистиктердин окуу пландарындагы
педагогикалык-психологиялык, методикалык дисциплиналардын, педагогикалык
практиканын азайышы келип чыккан. Ал эми бүгүнкү мектептер сапаттуу, усулдук
жактан терен даярдыктагы мугалимге муктаж болуп турган учурда жогорудагыдай



көрүнүштүн келечек муундарга билим берүү тармагы үчүн анчалык ылайык эместиги
келип чыгат.

Кыргыз Республикасындагы билим берүү системасындагы буга чейинки болуп
жаткан реформалардын жыйынтыгы, жогорку окуу жайлардын негизинен өзүн өзү
каржылоо жолуна түшүүсү өлкөдө педагогикалык окуу жайлардын жок болушуна алып
келди. Анткени акыркы мезгилдердеги мугалимдин статусунун төмөндөшү, айлык
акынын аздыгы бирок жоопкерчиликтин түйшүктүүлүгү мугалимдик адистикке болгон
кызыкчылыктын тарашына алып келген. Андыктан жалаң мектеп мугалимдерин
даярдаган И.Арабаев, К.Тыныстанов атындагы жана башка республикадагы жогорку окуу
жайлар «педагогикалык» деген статусунан баш тартып, өзүн-өзү сактап калуу үчүн
жаштар кызыккан, «модалуу» заманбап башка адистиктерди кошо даярдаган окуу
жайларга айланышкан.

Мына ушундан улам республикада мугалим адистерге болгон муктаждык кескин
түрдө өсүп, жер-жерлерде алардын жетишсиздиги келип чыккан. Мунун жыйынтыгы
мектепте адистиги туура келбеген бүтүрүүчүлөрдүн иштөөсүнө, 2 ставкадан ашык
жумушчу жүгүнүн бөлүнүшүнө, пенсиялык курактагылардын өтө басымдуулук
кылуусуна, атайын билими жоктордун иштөөсүнө жана бир эле мугалимдин бир канча
предметтерден сабак берүүсүнө алып келген. Жыйынтыгында мектептеги билим берүүнүн
сапаты өтө начарлап, анын кедергиси жалпы дүйнөлүк деңгээлге чыкканда ачык көрүнүп
турат.

Советтер Союзу учурда биздин республикадагы 11 жогорку окуу жайдын  ичинен
6сы педагогикалык болуп, алар бүтүндөй өлкөнү мугалим адистер менен камсыз кылууда
ашыктык кылбаса, ал эми азыр 2200дөй орто мектеп болуп, калкыбыздын саны барган
сайын өсүп жаткандыгына карабастан, өлкөбүздө бир дагы педагогикалык атайын окуу
жайы жок. Мына ушул сыяктуу кыйчалыш кырдаал, көйгөй жараткан маселелердин келип
чыгышынан улам республикада атайын жалаң гана мугалимдик адистикке максаттуу
даярдаган жана жергиликтүү айыл өкмөттөрдүн, билим берүү башкармалыктарынын
социалдык заказын канааттандырып, алар менен биргеликте иш алып барган окуу жайдын
ачылышы замандын талабы болуп калган.

Жогоруда белгиленген ойлорго жооп катары Ж.Баласагын атындагы КУУнун
Педагогикалык кадрларды максаттуу даярдоо институту республикалык маанидеги олко
ичиндеги билим берщщ тармагындагы заманбап жана атаандаштыкка туруктуу
педагогикалык борбор катары калыптанып жана ёнщгщп келе жатат. �� �B�g�k�l�b�l�m�lЧщй
облусунун администрациясынын жана Ж.Баласагын атындагы Кыргыз улуттук
университетинин ортосунда 2009-жылдын 16-мартында түзүлгөн келишимдин негизинде
жана «Кыргызстанда билим берүүнү реформалоо концепциясын» ишке ашыруу
максатында Билим берүү жана илим министрлигинин макулдугу, Ж.Баласагын атындагы
КУУнун курамында университеттин азыркы ректору, педагогика илимдеринин доктору,
профессор И.Ч.Исамидиновдун демилгеси жана уюштуруусу менен Окумуштуулар
кенешинин 2009-жылдын 19-июнундагы чечими жана ректордун 2009-жылдын 20-
июнундагы №220 буйругунун негизинде түзүлгөн.

Тарых кайрадан кайталангансып, институт өзүнүн биринчи окуу жылын 2009-
жылдын 5-октябрынан баштаган. Институттун ачылышынын эң негизги себеби өлкөнүн
мектептеринде мугалимдердин жетишсиздиги өтө чоң маселеге айлана баштагандыгына
байланыштуу болгон. Алдын-ала жүргүзүлгөн талдоолорго салыштырганда бир эле Чүй
облусу боюнча 2009-жылкы маалыматтар боюнча 2 миңдей мугалимдин жетишсиз
экендигин көрсөткөн. Андыктан, мектеп үчүн келечекте чыныгы мугалим болууну
самаган жаш муундардын курамынан турган жалаң педагогикалык адистиктеги
институттун ачылышы замандын талабы болгондугун ошол тарыхый кырдаал өзү ырастап
турат.

Ж.Баласагын атындагы КУУнун Педагогикалык кадрларды максаттуу даярдоо
институту жогорку жана орто кесиптик билим берүү программалары боюнча



педагогикалык адистерди 12 багытта -  кыргыз тили жана адабияты, социалдык
педагогика, чет тили, математика, укук таануу, тарых, орус тили жана адабияты, биология,
экономика, информатика, география, көркөм кол өнөрчүлүк, педагогика жана мектепке
чейинки билим берүү, башталгыч класстарды окутуу, дене тарбия адистиктерин даярдайт.

Бүгүнкү күнү институт педагогикалык адистикке ынтызар бардык каалоочу улан-
кыздарды мугалимдик кесипке максаттуу даярдайт. Алдына коюлган максаттуу
педагогикалык программаларды аткарууда төмөндөгүдөй принциптерди иш жүзүнө
ашырат:
     - азыркы күндөгү экономикалык жактан оор шартта билим алууга мүмкүнчүлүгү
чектелген, таланттуу жана педагогикалык адистикке ынтызар улан-кыздарды айыл
өкмөттөрүнүн эсебинен каржылоо аркылуу кесиптик жактан даярдоону иш жүзүнө
ашыруу;
     - билим берүүдө окуу жай, мектеп, ата-эне жана жергиликтүү өзүн-өзү башкаруу
органдарынын ортосунда адисти даярдоо боюнча кызматташууну ишке ашыруу;
     - жогорку жана орто кесиптик педагогикалык окуу жай менен мектептин, теория менен
практиканын ортосундагы байланышты чыңдоо, адистерди өз жерлерине практикага
жиберүү менен алардын кийинки жумушчу ордун бекемдөө;
     - педагогикалык практикага басым жасоо;
     - институттун базасында жогорку жана орто кесиптик билим берүү программаларын
ишке ашыруу менен үзгүлтүксүз, ыраттуу педагогикалык билим берүү;
     - мугалимдердин кадыр-баркын жогорулатуу жана максаттуу даярдалган сапаттуу
педагогикалык кадрлар менен элет жерлерин камсыздоо.

2009-жылы институтка алгачкы 808 абитуриент, ал эми 2010-жылы 626, 2011-жылы
798, 2012-жылы 997 абитуриент кабыл алынган. Азыркы күндө институтта окушкан 2414
студенттин контингенти төмөндөгүдөй эки топко бөлүнөт:
     - жогорку кесиптик билим берүү бөлүмүндө 1051  студент;
     - орто кесиптик билим берүү бөлүмүндө 1363  студент.

Институт түзүлгөн алгачкы жылы борбор калаадагы жана улуттук университеттин
ичиндеги алдынкы педагогдор жана окумуштуулар чакырылган. Алсак, ф.и.д., профессор,
«Манас таануу» курсунун автору С.Байгазиев, мамлекеттик желектин автору С.Иптаров,
философия жана саясат таануу илимдеринин доктору М.Т.Артыкбаев, тарых илимдеринин
кандидаты, доценттер А.Божоноев, Т.Шейшеканов, Р.Жолдошев, география илимдеринин
кандидаты, профессорлор К.Сагындыков, З.Алиев, Кадыркулов, биология илимдеринин
кандидаты, доцент Э.Нуржанов, С.Тоялиев, химия илимдеринин доктору, профессор Р.К.,
Сарымзакова, химия илимдеринин кандидаты, доцент К. Жумабекова, филология
илимдеринин кандидаттары И.Султаналиев, Б.Оторбаев, Б.Баймырзаев, психология
илимдеринин кандидаты М.Камчыбеков, педагогика илимдеринин докторлору,
профессорлор Н.А.Асипова, А.Алимбеков, С.Рысбаев, А.С.Раимкулова ж.б.  Эгерде алгач
ачылганда институтта 70 окутуучу иштеген болсо, ал эми бүгүнкү күндө институтта 217
окутуучу-профессорлор эмгектенет. Алардын 35%га жакыны илимий даражага жана
наамдарга ээ. Сабактар окутуунун жаңыча технологияларын колдонуу менен
чыгармачылык негизде өтүлөт.

Студенттер педагогикалык практиканы Бишкек шаарынын толук орто билим
берүүчу мектептеринде (мектептерде, гимназияларда) жана мектеп-интернаттарында
өткөрүшөт. Айыл өкмөттөрүнүн жолдомосу менен келип, окуп жаткан студенттер
педагогикалык практиканы айыл өкмөтүнө тиешелүү мектептерде  Билим берүү жана
илим министринин уруксаты менен жүргүзүлөт.
     Педагогикалык практиканы айыл жерлериндеги мектептерде өтүү андагы
мугалимдердин жетишсиздигин жоюуга, алардын ошол мектепте бекитилип калуусуна,
келечекте иштей турган коллективи менен студент кезден аралашуусуна мүмкүндүк түзөт.
Педагогикалык практиканын жетекчилери студенттер практика өтүп жаткан ар бир



шаардык жана айылдык мектеп менен педагогикалык тармакта тыгыз байланышта болуп
турат.
     Институттун дагы бир өзгөчөлүгү студенттер окууну бүткөндөн кийин институттун
жетекчилиги айыл өкмөттөрү менен бирдикте дипломго ээ болгон жаш адистерди
жумушка орноштурууда ар тараптан жардам көрсөтөт. Педагог адистерди даярдоодогу
окуу жай, ата-эне, жергиликтүү айыл өкмөттөрү, билим берүү башкармалыктарынын
биргелешип кызматташуусу жакшы натыйжаларды берерин белгилеп кетүү керек. Билим
берүү стандарттарынын 3-мууну жаралып жаткан учурда алардын мазмуну дал ушул
нерсенин зарылдыгын камтып, жеткилең адисти даяардоодогу алардын ар биринин орду
чоң экендигин билдирип, маанисин баса көрсөтөт.

Азыркы педагогикалык билим берүүнү модернизациялоодо баарыдан мурда,
окутуунун субъектиси катары окуучуга багыт алууга артыкчылык берилет.  Бул болсо
окутуунун активдүү формаларын издөөнү, окуу процессин дифференциациялоону
шарттайт. Жаңы реформаларга байланыштуу билимдин мазмуну гана жаңырбастан,
тарбиялоонун мазмуну да жаңыртылат. Тарбия процессинде инсанга багытталгандык
менен катар, тарбиянын маданият таануучулук жана адеп-ахлактык нарк-дөөлөттөргө
болгон баалуулук принцибине артыкчылык берилет. Билим берүү тарбиядан ажырагыс
экендиги белгилүү, анткени билим берүүнүн түпкү маңызында адамдын образын же
инсандын инсандык турумун жаратуу дегенди билдирет. Ж.Баласагын атындагы КУУнун
Педагогикалык кадрларды максаттуу даярдоо институту дал мына ушул талаптарды
аткарууга,университеттеги педагогикалык билим берүүнү жаңыртууга багытталган,
келечектүү институт.

